
				এই পাতাটির মুদ্রণ সংশোধন করা প্রয়োজন। 
ஒடிசrது ஒர ህ”ዓ
দুই চক্ষের জলে পথ দেখিতে পাই না।
সাত জন্মের সুহৃৎ মোর মহিষাল ছিল গোয়ালে যাইবার কালে পথে দেখা হৈল ॥ জন্মের সুহৃৎ মোর বাপের সমান ।
BB tB DSDLDKDD K মায়া মমতায় সে যে বাপের হৈতে বাড়া । এইখানে পাইলাম, সুখের আশ্রা ॥*
এইখানে সেই মহিষাল সাক্ষীকে আপনারা জিজ্ঞাসা করুন। শ্রাবণ মাসের ঘন-বর্ষণে ও গর্জনে কুড়া পাখী বিলের ধারে ধারে উড়িয়া আসিয়া বসে। মেঘের সুরে সুর মিশাইয়া তাহারা গর্জন করে, শিকারীরা এই বিল-অঞ্চলে প্ৰায়ই আনাগোণা করে।
একদিন রাজকুমার শাওনিয়া মেঘ মাথায় করিয়া মেঘ-নিমুক্ত রৌদ্রে তৃষ্ণাৰ্ত্ত হইয়া মহিষালের কুটিরে আসিলেন ; তঁহার রূপ দেখিয়া আমার মন জুড়াইয়া গেল। কুমার আমার পরিচয় চাহিলেন, আমি বলিলাম, “সময় হইলে আপনি আমার পরিচয় পাইবেন—এখন নহে।” কুমার আমার দেওয়া জল অঞ্জলী ভরিয়া খাইয়া তৃপ্ত হইলেন। এত দুঃখের মধ্যেও কুমারকে দেখিয়া আমি মুগ্ধ হইয়াছিলাম। আমি তঁহার সুন্দর ময়ুরপঙ্খী নৌকায় রাজবাড়ীর অভিমুখে রওনা হইলাম। সোণার পানসী ক্রীড়াশীল বাতাসে পাল খাটাইয়া দ্রুতবেগে চলিল। আমার মনের ঠাকুরের সঙ্গে আমি আনন্দে আসিলাম। কিন্তু তাহাকে আমার মনের ভাব জানিতে দেই নাই ।
এখানে আসিয়া আমি রাণীর সেবা কাৰ্য্যে লাগিয়া গেলাম ; আমার প্ৰাণের যত দুঃখ গোপন করিলাম-মায়ের জন্য যত ব্যথা তাহা গোপন করিলাম, পিতা ও ভাইয়ের জন্য অহৰ্নিশ প্ৰাণ কঁাদিয়া উঠে—এই দুঃখ কাহাকে বলিব ? তথাপি আমার বিষন্ন মুখ দেখিয়া রাণী বুঝিতে পারিতেন, আমি কোন গুরুতর বেদনা বুকে বহন করিতেছি। রাজকুমারের জন্য তখন আবার নূতন আশা-নিরাশা আমাকে বিচলিত করিতে লাগিল -

